
ITANGAZO RIGENEWE ABAMENYESHAMAKURU
Ritegerezwa guca risohoka kuwa 14 Mukakaro 2023
Hamagara: Claire Polfus
Umuyobozi ashinzwe Umugambi wo kwidagadura mu gisata c’amashamba, ibibira, n’imyidagaduro claire.polfus@vermont.gov, 802-505-5372

Mwidagadure mugavye muri ino mpera y’indwi
Montpelier, VT - Mu gihe umuyaga mwinshi uriko werekeza i Vermont muri ino mpera y’indwi,umurwi ujejwe imyidagaduro ibera hanze uriko urako kugirango usuzume kandi usanure ivyononywe n’igihuhusi mu ntango z’iyi ndwi. Naho abanyagihugu benshi b’i Vermont n'abashitsi barindiranye igishika gusubira mu mayira bakunda n’ibibira kandi amahirwe menshi akaba akiboneka mu turere tutakozweko cane tw’igihugu, igisata c’amashamba, ibibira, n’imyidagaduro (FPR) kirasaba abanyagihugu kwiyubara kandi bagakoresha ubwenge busanzwe nimba bategekanya kwidagadura hanze muri iyi ino mpera y’indwi.
Kurikiza impanuro zikurikira kugirango ugumane umutekano kandi widagadure mu gihe uriko urinezereza hanze.
Mwirinde amazi y’imyuzure! Mwirinde imigezi. Si vyiza gukinira mu mazi, kwoga, kuroba, canke gukinisha ubwato gushika igihe umukuba usubiye uko wahora, ndetse no mubice bitamanitsweko amatangazo ko abantu bokwirinda kujamwo. Umwuzure uherutse hirya no hino muri Vermont warateye amahinguriro menshi ya komine yo gutunganya imyanda hamwe n’inzira z’amazi yanduye. Ibi vyaratumye imyanda imaze gutunganywa igice canke itaratunganywa yisuka mu bidukikije. Inzuzi zo mu gihugu, ibiyaga, n'ibidengeri bishobora kuba birimwo imigera nka bagiteri zishobora gutera indwara co kimwe n'imyanda igumye ituruka ku mwuzure. Inkombe z'inzira z'amazi nazo ntizifise umutekano kandi zononekara vyoroshe, cane cane iyo ziherutse kurengerwa n'amazi.
Intambwe ya mbere ni kuhashika. Amabarabara aguma yugaye mu bice vyinshi vy’igihugu. Imbere yo gusohoka, banza uhamagare kuri 511 kugirango umenye ko ibarabara rya Leta ryugaye. Abakozi bo mu karere nabo bariko barasanura ibiraro no gusubiza mu buryo amabarabara yo mu gisagara, bitanditswe kuri 511 kandi amabarabara yo mu mashamba ashikana ku ntango z’inzira arashobora kuba yatwawe n’amazi. Urashobora gusanga ibarabara ryugaye kariko bitashizwe ku buhinga ngurukanabumenyi. Nimba ushitse aho ibarabara ryugaye, subira inyuma uhitemwo iyindi nzira canke ahandi hantu woja. Ntuze wigere uca mw’ibarabara yuzuyemwo amazi.
Banza umenye imbere yo kugenda. Raba uburyo ku buhinga ngurukanabumenyi buri ku rutonde ngaha hepfo kugirango urabe nimba hari integuza zashizweho zerekeye amayira utegekanya gutembereramwo.
· Kurondera Inzira: gutembera no gukoresha inzira nyinshi
· Ibisabwa ku nzira ya VMBA : inzira yo mu misozi y’amakinga
· Ibisabwa ku nzira ya GMC: Uburyo bwo kubura ku nzira ndende
· Ibibira biri muri Leta ya Vermont: Imburi y’ibibira vya Leta biri ku rutonde rwihariye rw’ibibira
Nimba ibisabwa bitarekura gutembera, gutwara amakinga, canke iyindi myidagaduro, iyumvire gutembera mu gisagara. Umugambi wawe wo gukunda hanze, iduka ry’ikawa, canke uwundi mugambi wifuza urashobora gukenera imfashanyo yacu muri ki gihe kitoroshe.
Wiyubare. Abajejwe gutunganya amayira bari hanze gusuzuma inzira no gushiraho ivyo kwugara amabarabara no kuburira mu gihe boba bahuye n’ibintu bitameze neza canke ibintu vyononekaye. Ariko, ntibazoshobora gushika ku mayira yose muri Leta imbere y’impera y’ino ndwi. Vyongeye kandi, hiyongeyeko n’imvura nyinshi mu bitegekanijwe hamwe n’ibivu vyuzuye, ibisabwa ku mayira birahinduka cane. Mwiyubare mu gihe muriko muridagadura, naho inzira itoba yashizwe ku murongo ngurukanabumenyi ko yugaye. Subira inyuma nimba uhuye n'inzira zatwawe canke ikiraro, imisozi yahomotse bikomeye canke izindi mpanuka. Ni wiyubare wongere ukingire n'amatungo kama kandi ntugerageze kurondera iyindi nzira ubanje kuzunguruka inzitizi.
Ntugerageze gusanura, gukoresha ibikoresho ivyari vyose nk’umusumeno canke imashini yo kwimba, canke ngo winjire mu mazi wenyene. Amahirwe yo kwitanga azoboneka mu gihe ikirere kizoba kimeze neza kandi inzira zikazoba zimeze neza.
Guma mutekanye. Mwidagadure mu bushobozi bwanyu kandi mwitware neza mu gihe muri hanze. Ibikorwa vyo kurondera no gutabara mu gihugu bisaba abatabazi benshi kandi bihuta, benshi muribo bagize ibikorwa vyinshi cane vyo gutabara muri ino ndwi hamwe no gukira hirya no hino mu gihugu. Tegura urugendo rwawe mu buryo bugabanya ivyago kandi bugabanya ivyotuma ushobora gukenera abagutabara.
Ukeneye ayandi makuru ku vyerekeye uburyo bwo kurwanya imyuzure bukomoka mu kigo gishinzwe amatungo kama, igisata gishinzwe kubungabunga ibidukikije, uburovyi n’ibinyabuzima, canke igisata c’amashamba, ibibira, n’imyidagaduro, genda kuri https://ANR.Vermont.gov/Flood.
###
Itangazo ridakumira:
Ishirahamwe ry’ubutunzi kama rya Vermont (ANR) rikora imigambi, ubufasha n’ibikorwa vyaryo ata gukumira gufatiye ku moko, ku madini, ku rukoba, ku mamuko (harimwo n’inzitizi mu kuvuga icongereza), ibisekuruza, ikibanza c’amavuko, ubumuga, imyaka, ko umuntu yubatse canke atubatse, igitsina, akaranga gafatiye ku gitsina, canke ukwonsa (umwana na nyina).
Itangazo rijanye n’indimi:

